SúðavíkurhrepPur  -  fundargerð hreppsnefndar

4.   fundur  kjörtímabilið 1998 – 2002. 

8.  september 1998, kl. 15.00.
 haldinn í fundarsal hreppsnefndar njarðarbraut 14.

Árið 1998,   8. september  kl. 15.00 hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Anna Lind Ragnarsdóttir, Guðjón Kjartansson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði athugasemda við fundarboð og voru engar athugasemdir gerðar.

Oddviti flutti dagskrárbreytingartillögu þess efnis að færa dagskrárlið 3 fram og fyrstan á dagskrá.   Heiðar gerði athugasemd við þetta að vegna þess að áheyrendur eru mættir til að fylgjast með dagskrárlið 1.1, þá verði hann ræddur fyrst.

Hreppsnefnd samþykkti að ræða dagskrárlið 1.1 fyrst og því næst dagskrárlið 3.

Dagskrá:

1.
Fundir nefnda:

1.1
Fundur hafnarstjórnar 7. sept. 1998.

1.2
Fundur bygginganefndar 24. ágúst sl.

1.3
Fundur fræðslu- og tómstundanefndar 7. sept. 1998.

2.
Starfsmannamál - ráðningasamningar starfsmanna við grunnskólann.

3.
Greinargerð Orkustofnunnar dags. 30. ágúst sl.         Frekari framkvæmdir við öflun neysluvatns.

4.
Breyting á deiliskipulagi Súðavíkur – Holtagata 2.

5.
Landnotkun í Mjóafirði – Heydalur – sumarbústaðaland.

6.
Frágangur yfirborðs á sparkvelli við Vallargötu.

7.
Viðaukasamningur vegna landakaupa Súðavíkurhrepps – jörðin   Eyrardalur.

8.
Minnisblað vegna húsa í gömlu byggðinni.

9.
Ósk um kaup á íbúð í fjölbýlishúsinu við Aðalgötu 2.

10.
Kynning þjónustufyrirtækja í hreppnum á margmiðlunardisk og á alnetinu.

11.
Leitarseðill vegna Reykjafjarðar fjallskiladeild.

12.
Fjórðungsþing Vestfirðinga haldið á Ísafirði 26. sept. nk.

13.
Bréf byggingafulltrúa Súðavíkurhrepps vegna sumarhúsa dags. 31.8.1998.



1. Fundir nefnda:

1.1 Fundur hafnarstjórnar 7. sept. 1998.

Sveitarstjóri gerði grein fyrir fundargerðinni.   Heiðar óskaði bókunar þess efnis að hann telur óþarft að fari fleiri en hafnarstjóri og er sammála fyrirverandi hafnarstjóra, núverandi formanni hafnarstjórnar,  sem hefur hingað til beitt sér fyrir því.

Heiðar gerði athugasemd við að fram hefur verið sett í fundagerð verkfunda  að efni hrepps í námu í Eyrardal verði haldið aðskildu.   Sveitarstjóri gerði grein fyrir umræðu á verkfundi verktakans um þetta mál.

Elvar Ragnarsson óskaði eftir málfrelsi og samþykkti hreppsnefnd það.

Hreppsnefnd ítrekar að samþykkt á fundi hennar 18. ágúst dagskrárliður 14 standi.

Fundargerðin lögð fram og samþykkt.

1.2 Fundur bygginganefndar 24. ágúst sl.

Hreppsnefnd er sammála um að fela sveitarstjóra að gefa út byggingarleyfi fyrir Holtagötu 2.

Oddviti bar fram eftirfarandi tillögu.   Hreppsnefnd samþykkir að breyta deiliskipulagi við Eyrardal 2, þannig að gámur sem grafinn er niður við Eyrardal 2 verði innan lóðarmarka og byggingareits, en þó þannig að lóð Eyrardals 2 stækki ekki.

Skipulags arkitekts falið að útfæra breytinguna.   Jafnframt er sveitarstjóra falið að innheimta kostnað sem fallið hefur á sveitarsjóð vegna þessara ólöglegu byggingar.

Hreppsnefnd vill jafnframt koma því á framfæri við þá sem hyggja á framkvæmdir sem varða skipulags- og byggingarlög að þeir sæki um leyfi fyrir þeim svo komist verði hjá auknum kostnaði og leiðindum.

Hreppsnefnd vill einnig beina því til bygginganefndar og byggingarfulltrúa að þeir ræki eftirlitshlutverk sitt betur.   Sveitarstjóra falið að skrifa byggingarfulltrúa bréf og áminna hann um eftirlitsskyldu sína.

Tillagan samþykkt með fjórum atkvæðum Heiðar sat hjá.

Fundargerðin lögð fram og samþykkt að öðru leyti.

1.3 Fundur fræðslu- og tómstundanefndar 7. sept. 1998.

Fundagerðin lögð fram og samþykkt.

2. Starfsmannamál - ráðningasamningar starfsmanna við grunnskólann.

Sveitarstjóri gerði grein fyrir ráðningasamningum leiðbeinenda og á hvaða launum þeir eru ráðnir til starfa.  

Hreppsnefnd samþykkt samhljóða ráðningu leiðbeinenda.

Hér vék Anna Lind af fundi.

Sveitarstjóri gerði grein fyrir ráðningasamningi skólastjóra og launakjörum hennar.

Hreppsnefnd samþykkti samhljóða ráðningasamning skólastjóra.

Hér mætti Anna Lind Ragnarsdóttir á fund hreppsnefndar.

3. Greinargerð Orkustofnunnar dags. 30. ágúst sl.  
      Frekari framkvæmdir við öflun neysluvatns.

Á fund hreppsnefndar mættir Þórólfur Hafstað jarðfræðingur Orkustofnunnar og bauð oddviti hann velkominn.

Þórólfur gerði grein fyrir greinagerð sinni dags. 30.ágúst 1998.    Fram kemur að hann ráðleggur hreppsnefnd eindregið að bora vinnsluholur, og byggir þessa afstöðu sína á mælingum, athugunum og tilraunum,  og öðrum upplýsingum sem aflað hefur verið í hart nær eitt ár.

Hreppsnefnd er sammála um að fara þá leið að bora vinnsluholur til að tryggja neysluvatnsþörf í Súðavík.   Sveitarstjóra falið að afla tilboða í að bora tvær vinnsluholur skv. frekari fyrirmælum sérfræðinga Orkustofnunnar.

Hér vék Þórólfur af fundi og þakkaði hreppsnefnd honum fyrir að mæta á fundinn.

4. Breyting á deiliskipulagi Súðavíkur – Holtagata 2.

Hreppsnefnd staðfestir breytinguna og felur skipulagsarkitekt að ganga frá breytingunni.

5. Landnotkun í Mjóafirði – Heydalur – sumarbústaðaland.

Hreppsnefnd er sammála um að fresta málinu.

6. Frágangur yfirborðs á sparkvelli við Vallargötu.

Hreppsnefnd er sammála um að sá í sparkvöllinn snemma næsta vor.   Jafnframt verði leitað leiða til að tyrfa kanta og vatnsrásir á vellinum nú í haust.  Völlurinn verði strengdur léttri girðingu í haust.

7. Viðaukasamningur vegna landakaupa Súðavíkurhrepps – jörðin   Eyrardalur.

Hér vék Guðjón Kjartansson af fundi hreppsnefndar.

Hreppsnefnd samþykkir samninginn samhljóða að undanskilinni 8. gr. og óskar þess að afhending og skil húsanna verði rædd frekar með það markmið að Súðavíkurhreppur fái húsin fyrr.

Hér mætti Guðjón Kjartansson aftur á fund hreppsnefendar.

8. Minnisblað vegna húsa í gömlu byggðinni.

Hreppsnefnd er sammála um að fela sveitarstjóra að ræða við Kristján Kristjánsson um niðurrif á Dalbæ, en hann hefur óskað eftir að fá að nýta húsið.

Hreppsnefnd er sammála um að hætta við áform að um að flytja Aðalgötu 16 í nýju byggðina og selja þess í stað húsið.

Oddviti bar fram tillögu um að Aðalgata 26 verði seld og rætt við Ólaf Júlíusson um kaup á húsinu, en hann hefur skilað tilboði í það.

Tillagan samþykkt með fjórum atkvæðum Heiðar sat hjá.

Hreppsnefnd er sammála um að þeir aðilar sem senda inn erindi og óska þess að kaupa hús í gömlu byggðinni verða að láta það berast skrifstofu hreppsins a.m.k. fjórum dögum fyrir hreppsnefndarfund eigi það að takast fyrir á fundinum.

9. Ósk um kaup á íbúð í fjölbýlishúsinu við Aðalgötu 2.

Hreppsnefnd samþykkti samhljóða að selja Sigurði R. Halldórssyni íbúðina.

10. Kynning þjónustufyrirtækja í hreppnum á margmiðlunardisk og á alnetinu.

Sveitarstjóri gerði tillögu um að Súðavíkurhreppur verði skráður á diskinn og þjónustuaðilum í hreppnum getið þar þeim að kostnaðarlausu.

Samþykkt samhljóða.

Sveitarstjóra jafnframt falið að endurskoða netfangakaup Súðavíkurhrepps.

11. Leitarseðill vegna Reykjafjarðar fjallskiladeild.

Oddviti gerði tillögu um að vísa fyrirliggjandi fjallskilaseðli til Landbúnaðarnefndar.   Samþykkt með fjórum atkvæðum, Heiðar sat hjá.

Jafnframt fól oddviti sveitarstjóra að kalla saman Landbúnaðarnefnd.

12. Fjórðungsþing Vestfirðinga haldið á Ísafirði 26. sept. nk.

Hreppsnefnd er sammála um að allir fulltrúar í hreppsnefnd hafi seturétt á fjórðungsþingi ásamt sveitarstjóra.

Hreppsnefnd er sammála um að hreppsnefndarmenn tilkynni skrifstofu hreppsins mætingu á fjórðungsþingið a.m.k viku fyrir fundinn.

Fulltrúar lista í hreppsnefnd fara með atkvæði Súðavíkurhrepps í hlutfalli við fulltrúatölu þeirra í hreppsnefnd.

13. Bréf byggingafulltrúa Súðavíkurhrepps vegna sumarhúsa dags. 31.8.1998.

Oddviti gerði að tillögu að þessum dagskrárlið verði fresta.   Samþykkt með fjórum atkvæðum, Heiðar sat hjá.

Fundargerð upplesin.  Oddviti óskaði eftir athugasemdum við fundargerð.  Heiðar gerði athugasemd við síðustu málsgrein 10. greinar og telur að netfangakaup séu ekki á dagskrá.   Fundagerð  samþykkt, fundi slitið kl. 21.20

